
Та кри з

ба автореферати Собирова Уғулбй Садулоевна таҳти унвони «Нақш ва 
мавқеи омонимҳо дар забонҳои гуногунсохт (дар асоси фархангхои 
тафсирӣ ва луғатҳои дузабонаи англисй-тоҷикй, тоҷикй-англисй)» 
барои дарёфти дараҷаи илмии номзади илмҳои филологй аз рӯйи 
ихтисоси 10.02.20 - Забоншиносии муқоисавӣ-таърихй, қиёсӣ ва 
муқоисавй, ки дар Донишгохи миллии Тоҷикистон иҷро шудааст.

Таҳқиқоти муқоисавӣ ва масъалаҳои гуногуни ба он вобаста ҳамеша 

аз масъалаҳои мубрам маҳсуб меёбад. Омӯзиши муқоисавӣ амалан барои 

рушду нуму ёфтани забонҳои гуногун саҳмгузор шуда метавонад.

Мавзуи диссертатсияи Собирова У.С. «Нақш ва мавқеи омонимҳо 

дар забонҳои гуногунсохт (дар асоси фарҳангҳои тафсирӣ ва луғатҳои 

дузабонаи англисӣ-тоҷикӣ, тоҷикӣ-англисӣ)» аз ҷумлаи масъалаҳои 

таҳқиқнашуда дар самти омӯзиши муқоисавӣ мебошад.

Тавре ки аз мутолиаи автореферат бармеояд, диссертатсия аз 

муқаддима, тавсифи умумии таҳқиқот, ду боб, хулоса, руйхати адабиёт ва 

замимаҳо аз рӯйи мавзуи диссертатсия иборат аст.

Дар муқаддимаи таҳқиқот оид ба мубрамии мавзуи таҳқиқот, 

дараҷаи таҳқиқи мавзуи илмӣ, робитаи тахкиқот бо барномахо 

(лоиҳаҳо), мавзуъҳои илмӣ, мақсад ва вазифаҳои таҳқиқот, методҳои 

таҳқиқот, объекти таҳқиқот, мавзуи таҳқиқот, асосҳои назариявӣ ва 

методологии таҳқиқот, сарчашмаи таҳқиқот, навгонии илмии таҳқиқот, 

нуктаҳои ба ҳимоя пешниҳодшаванда, ахаммияти назариявӣ ва амалӣ, 

дараҷаи эътимоднокии натиҷаҳо, мутобиқати диссертатсия бо шиносномаи 

ихтисоси илмй, саҳми шахсии довталаби дарёфти дараҷаи илмӣ дар 

таҳқиқот, тавсиб ва амалисозии натиҷахои диссертатсия, интишорот аз 

рӯйи мавзуи диссертатсия, сохтор ва ҳаҷми диссертатсия сухан меравад.

Боби якуми диссертатсия «Масъалаҳои назарии омонимия дар 

забонҳои англисӣ ва тоҷикӣ» ном гузошта шудааст, ки дар он мухаққиқ ба 

таҳқиқи ақида, андеша ва назарияхои олимони ватанию хориҷӣ оид ба 

омонимия, ки хеле муҳим арзёби шудааст, мавриди таҳлил қарор додааст.

Боби дуюми диссертатсия “Инъкоси омонимия дар осори луғатнигорӣ 

дар забонҳои гуногунсохт” (дар асоси фарҳангҳои тафсирӣ ва дузабонаи 

англисӣ-тоҷикӣ, тоҷикй-англисӣ) номида шудааст, ки диссертант оид ба 

ин масъала, чӣ гуна инъкос ёфтани омонимҳои мазкур дар фарҳангҳои 

англисӣ-тоҷикии А. Мамадназаров ва П. Ҷамшедов изҳори ақида кардааст. 

Дар натиҷаи таҳлил диссертант ба чунин хулосае омадааст, ки омонимҳои 

лексикӣ аз рӯи хусусиятҳои грамматикиашон якхела, вале аз ҷиҳати маъно 

гуногунанд.

Собирова У.С. дар натиҷаи гузаронидани таҳқиқи муфассал чунин 

изҳор намудааст, ки дар “Фарҳанги англисӣ-тоҷикӣ”-и А. Мамадназаров 

омонимҳои лексикӣ пурра оварда шудаанд, вале дар “Фарҳанги англисӣ- 

тоҷикӣ”-и П. Ҷамшедов омонимҳо сарфи назар шудааст, вале калимаҳои 

сермаъно ба мисли омонимҳо рақамгузорӣ шудаанд.

Чӣ тавре, ки диссертант ишора мекунад, дар забони англисӣ 

омонимҳои нопурра омонимҳое мебошанд, ки дар навишт ё талаффуз аз 

ҳамдигар фарқ мекунанд. Онҳо як категорияи ҳиссаи нутқ буда, танхо дар 

шакли мутобиқи худ монанд мебошанд.

Дар забони тоҷикӣ низ калимаҳои ҳамовоз аз бобати ифода ба 

омонимҳои пурра ва нопурра чудо мешаванд. Ба калимаҳои омонимҳои 

пурра, одатан, шаклҳои асосии чунин калимаҳое дохил мешаванд, ки ба як 

гурӯҳи лексикиву грамматикй мансуб буда, бо системаи парадигмавии 

маъноӣ, морфологӣ, синтаксисӣ ва ҳамнишинии луғавиашон аз ҳам 

комилан фарқ мекунанд.

Дар хулоса муаллиф натиҷаҳои таҳқиқро бо андешаҳои худ ва 

дастовардҳои бадастовардааш ҷамъбаст намудааст.

Фишурдаи диссертатсия бо забонҳои тоҷикӣ ва русӣ мазмуни 

рисоларо пурра инъикос менамояд ва мақолаҳои чоп намудаи муаллиф хам 

ба талабот ҷавобгӯ аст.

Бо вуҷуди дар сатҳи баланди илмӣ таълиф ёфтани диссертатсия, дар 

он камбудиву норасоиҳо, ғалатҳои услубӣ ва имлоӣ ба чашм мерасанд.

Камбудиҳо ба аҳаммияти таҳқиқот таъсири манфӣ 

намерасонанд, зеро онҳо ислоҳпазиранд.

Ҳамин тавр, автореферати диссертатсияи Собирова Уғулбӣ 

Садулоевна таҳти унвони «Нақш ва мавқеи омонимҳо дар забонҳои 

гуногунсохт (дар асоси фарҳангҳои тафсирӣ ва луғатҳои дузабонаи 

англисӣ-тоҷикӣ, тоҷикӣ-англисӣ)» дуруст ва пурра буда, ба талаботи 

Комиссияи олии аттестатсионии назди Президенти Ҷумҳурии Тоҷикистон 

ҷавобгӯ аст ва муаллифи он барои дарёфти дараҷаи илмии номзади 

илмҳои филологй аз рӯйи ихтисоси 10.02.20 - Забоншиносии 

муқоисавӣ-таърихӣ, қиёсӣ ва муқоисавӣ сазовор мебошад.

н.и.ф., дотсент, мудири кафедраи
забонҳои хориҷии назди Раёсати
Академияи миллии илмҳои ТоҷифрЕтон / Наофуддинов Сироҷидиин

.Моҳадшарифович

Имзои Насруддинов С.М.-ро та 
Мудири шуъбаи кадрҳои АМИ'

- .f мекунам
Муродова Матлуба 

Раҳмоновна
Суроға: 734025, Ҷумҳурии Тоҷикистонн, 
ш. Душанбе, хиёбони Рӯдакӣ 33,
E-mai 1: nasruddinov.sirojiddin@gmai 1 .com
Тел. моб: (+992)918 10 14 48.

